
 Vita de ploania y de paisc 

 Uniun dles Eres: l’Uniun dles Eres dij iolan dla oferta jüda ete en ocajiun dal 
„De mondial d’oraziun dles Eres“ ai 4 de merz; al é gnü mené demez 115,21 €. 

• Uniun dai Paurs: al ven lascé alessei che en lönesc ai 21 de merz, ales 20:00 él tal 
salf dles Uniuns a La Pli na encuntada con l’ombolt por meter sö l’interessonza Fodara 
Vedla - Tamersc. Düc chi co é enteres é enviés da tó pert. 

• Le Teater La Pli ten en domegna ai 27 de merz, ales 20:00 te Ciasa dles Uniuns, söa 
sontada generala. Ince düc chi co á enteres da jí pla uniun é der bel enviés. 

 Enformaziuns y termins 

Comune: en lönesc ai 21 de merz gnaral mené fora na newsletter diretamonter dla plata 
de comun. I seis der bel enviés a ciaré do sc’i ciafeis la comunicaziun y sce nia da le 
comuniché al ℡ 0474 503760 (Margareth). Chi co n’é nia ciamó registrés ven periés da 
se registré al link: https://www.comun.mareo.bz.it/la/Sorvisc/Media/Newsletter. 

Le Sci Club d‘Al Plan envieia düc – pici y gragn – ala gara dai schi de Mareo en 
domegna ai 27 de merz ales 09:30 sön la pista Pedagá. Iscriziuns anter i 24 de merz pal 
Ufize turistich. Gnide trec! 

ASC Mareo – programma generale por mituns dai 5 ai 12 agn (min. 12 partezipanc), 
vigne lönesc y jöbia (endöt 15 iadi, 1,5 ores), pröma encuntada ai 04 de iuli 2022 ales 9:00 
ete dal ciamp dal sport a Ciamaor, cost 110,00 €. Prenotaziuns cina ai 22 de jügn pa 
Corinne, ℡ o Whatsapp 346 2211376. 

Dotur: le dotur Eduard Agreiter lascia alessei che al é demez da en lönesc ai 21 de merz 
cina al dedemesaledema 23 de merz. Al ven sostituí dla doturia Margarete Mahlknecht, 
℡ 349 0667034. 

 

 

 

 

 

 

  Döt le bun a: Benedetto Fiung * 20.03.1929 
Maria Gabriella Willeit Rindler * 22.03.1933 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit 
Comunicaziuns: cina le dedemesaledema sera a Franz Rigo, ℡ 347 2310129  o   ploania@gmx.net 
Download plata: www.unitepastorala.org 

Ogni guerra lascia il mondo peggiore di come lo ha trovato. 
Ogni guerra è un fallimento della politica e dell’umanitá, 

una resa vergognosa, una sconfitta di fronte alle forze del male. 

Papa Francesco, “Fratelli tutti” (261) 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Klaus Sottsas Calogna Al Plan: ℡ 0474 501006 
 klsottsas@rolmail.net Radio de Ploania:   93,00 MhZ www.unitepastorala.org 

Ann C 20.03.2022 - Terza domegna de Carsema n. 17 

Chel Bel Dio s’aspeta con pazionza 

 Is 6, 1–2a.3–8 |  1 Cor 15, 1–11 |  Lc 5, 1–11 

 Dal Vangelo do San Lüca:  
1Te chel tomp n’él gnü n valgügn da Gejú y ti á cunté de chi galilês che Pilatus â lascé 
copé dertan l’oferta, tan che so sanch s’á moscedé con chel dai tiers che gnea ofrís. 
2Al ti á dit: Mineise os, che ma chi galilês sii stés piciadus deach’ara ea sozedüda ensciö 
empara, y düc i atri galilês no? 3Na, al contrar: i moriareis avisa ensciö, sc’i ne se 
convertiareis nia. 4O chi dejedot, co é gnüs copés dala roina dla tor de Scíloah – mineise 
che ma chi s’ais ciarié ados na colpa y düc i atri abitanc de Ierúsalem no? 5Na, al 
contrar: Os düc moriareis avisa ensciö, sc’i ne se convertiareis nia. 6Y al ti á cunté cösta 
parabola: N el â n len da fighi te söa vigna; y canch’al ea gnü a ciaré do sc’al portâ früc, 
nen n’ál ciafé degügn. 7Danló ál dit a so vignadú: sen vegni belo trei agn alalungia a 
ciaré do sce cösc len porta früc y i nen ciafi degügn lassora. Mázele ia! Ciodi déssel pa 
ti tó ennant la forza ala tera? 8Le vignadú ti á respognü: Láscele ciamó empé cösc ann; 
i ô sapé sö la tera enceria y l’enculté. 9Forsc portel empó ciamó früc; sce nia, láscele 
spo mazé ia. 

I ponsun do: Do na desgrazia se damanunse 
nos cristiagn “ciodi lascia pa Chel Bel Dio 
sozeder val’ de te?” Valch proa da splighé cösc 
y dij che Chel Bel Dio casceia le picé. Por Gejú 
n’é desgrazia nia n castigo, al n’é nia a öna con 
cösta interpretaziun. Le Vangelo se racomana 
da emparé dai avenimonc concrec dla vita. 

I periun: Bel Dio, to Fi s’envieia ala müdaziun y 
ala penitonza. Scinchesse te cösta Carsema la 
disponibilité ala converjiun y deidesse odei ete ci 
co é bun por nosta salveza. 
Por Gejú Crist, nosc Signur. 

Vesco Wilhelm Egger "Sonntagsbibel" 
 

 Letöres dla Cuarta domegna de Carsema "Laetare": 
 Ios 5, 9a.10–12 |  2 Cor 5, 17–21 |  Lc 15, 1–3.11–32 



 

Edema liturgica dai 20.03. ai 27.03.2022 

DOM 20. Terza domegna de Carsema 
De dla solidarieté 

Wolfram, Irmgard, Claudia 

08:00 

08:30 

corona por perié do la pesc 

gran messa por döta la ploania             oferta por le patronat ACLI KVW 
s.m. por †† Linda Promberger y Lois Valentin y por fam. de Bolser 
s.m. por † Jep Rovara, Plans 

10:00 s.m. a Al Plan 

Lön 21. Christian, Benedet, Emilie 

� de d’oraziun te familia 

Ded 22. Lea, beat Clemens August, Elmar 

� 07:45 s.m. dai scolari 
s.m. por †† Anna y Pire Palfrader, Col 
s.m. por † Isidoro Pedevilla, Brach 

Dem 23. Turibio Mongrovejo, Rebeca 

� de d’oraziun te familia 

Jöb 24. Elias, Oscar Romero, Caterina, Simon 

19:30 s.m.  por † Carlo Kehrer, Monza 
s.m.  por † Maria Baldissera Malatesta, Roje/Lucca 

Ven 25. GRAN FESTA DL'ANUNZIAZIUN DAL SIGNUR, Annunziata 

� 19:30 zelebraziun dla Parora de Dio                              � astinonza dla cern 

Sab 26. Luidger, Larissa (Lara), Tecla 

18:00 s.m. prefestia a Al Plan 

19:30 s.m. prefestia por †† d'Laronz 
s.m. por †† Iachin Ellecosta y Maria Ellecosta ved. Erardi 

DOM 27. Cuarta domegna de Carsema "Laetare" 
De dal Seminar 

Haimo, Frowin 

08:00 

08:30 
ora da disté! 

corona por perié do la pêsc 

gran messa por döta la ploania    oferta por le Kassian Tschiederer Werk 

s.m. en onú de Sant Ojep por le families 
s.m. por la pêsc 

10:00 s.m. a Al Plan 
 

ampola: por la sanité 
 

ministronc:  dedolönesc y sabeda: Sofia y Judith 
 jöbia y domegna: Matteo y Pio 

 

  i recordun: Carlo Kehrer, Monza † 23.03.2020 

 La parora de Dio - secunda letöra dla terza domegna de carsema 

Dala pröma letra de San Paul ai Corinc (1 Corinc 10, 1–6.10–12) 
1I desses sei, fredesc, che nüsc peri é düc sté sot le nio, che düc é passés tres le mer 
fora 2y che düc é te Mosé gnüs bacés tal nio y tal mer. 3Düc á mangé ince la medema 
speisa scincada da Idio, 4y düc á boü la medema boanda scincada da Idio; deache ai 
á boü fora dal crep sant, co jea empara. Y cösc crep ea Crist. 5Mo Idio n’â con la gran 
pert de chi degün plajei; ensciö i ál lascé morì tal desert. 6Cösc endere é sozedü 
d’ejempl por nos: por ch’i ne se lasciunse nia trá dala veia dal mal, desche chi 
s’á lascé trá dala ria veia. 10Ne stede gnanca a brunteré, desche n valgügn de chi á 
brunteré; ai é gnüs abatüs dal castigo. 11Mo cösc ti é sozedü a chi, por ch’al sii d’ejempl 
por nos; d’amonimont por nos él gnü scrit sö, por nos ch’i sun gnüs arjunc dala fin dai 
tomps. 12Chel che mina de sté empé, dess meter averda ch’al ne tomi nia. 
 

 I ponsun con le Vangelo (Lc 5, 1–11) 

1>               
 

 

2>              
3>              
4>              
5>              
6>              
7>              
8>              

  

1> Forsc … empó ciamó früc; 

2> Danló ál dit a so …: 
3> Ciodi déssel pa ti tó ennant la … ala tera? 

4> N el â n len da … te söa vigna; 

5> i … avisa ensciö, sc’i ne se convertiareis nia. 

6> i ô sapé sö la tera enceria y l’… 

7> sce nia, láscele spo … ia. 

8> Y al ti á cunté cösta …: 

Kirchensammlung für das Patronat KVW-ACLI 

Am Sonntag, den 20. März wird in der Diözese der Tag der Solidarität begangen, an 
dem die Tätigkeit des Patronats im Vordergrund steht. Die Arbeit des Patronats ist ein 
wichtiges Merkmal praktizierter Solidarität. Das Patronat KVW-ACLI hilft vielen 
Menschen, die ansonsten mit ihren Problemen und Sorgen allein gelassen wären. Um 
Rechte in Anspruch nehmen zu können, braucht es qualifizierte Information, Beratung, 
Betreuung, Rechtsbeistand. All dies ist im Patronat zu bekommen. Um dies auch 
anbieten zu können, braucht das Patronat Einnahmen. Die Kirchensammlung zum Tag 
der Solidarität geht daher an das Patronat KVW-ACLI. 


